
Wag op die Here! 4

4. Wag op voorraad

Die Here help almal op wat geval het. Hy ondersteun dié wat
bedruk is. Die oé van almal is op U gerig, en U gee hulle kos
op hulle tyd.

Psalm 145:14-15

Waar Psalm 104 veral fokus op die skepping en die diereryk,
handel Psalm 145 oor God se volk. Die o0é van almal is op U
gerig verwys spesifiek na gelowiges, na die gevallenes en die
onderdruktes. Wat die diereryk onbewustelik doen, moet
gelowiges doelbewus en vrywilliglik doen. Daar is niks edeler
of meer geseénd in die uitoefening van ons vrye wil nie, as om
dit te gebruik om op God te wag.

"'n Gevegsmag kan nie sonder voorraad veg nie. Net so het ons
in ons Christelike lewe elke dag, met elke tree, ons voorraad
van Bo nodig. Daarom is dit noodsaaklik dat ons 'n gees van
afhanklikheid van God en vertroue in Hom sal kweek wat weier
om voort te gaan sonder die broodnodige voorraad van genade en
krag.

Moenie wag op God met gebed verwar nie. In gebed gaan dit
dikwels om jouself en wat jy nodig het van God. Wanneer jy op
God wag, gaan dit om die God op Wie jy wag. Daarom moet jy 1in
sy teenwoordigheid stil wees en op Hom wag. Hy wil Homself aan
jou openbaar en jou met Homself vul. Buig daarom in stilte
voor God en fokus op Wie Hy is, hoe naby Hy is en hoe gereed
Hy is om jou te help, voordat jy bid. Word stil voor Hom en
laat sy Gees toe om jou tot algehele afhanklikheid voor Hom te
bring. Wag op God totdat jy weet Hy is by jou. Dan sal jou
gebed heeltemal anders wees.

Laat daar tye van stilte wees terwyl jy bid, en wag dan
eerbiedig en met oorgawe op Hom, vir ingeval Hy jou wil leer
of in jou wil werk. Dit sal die mees geseénde deel van jou
gebed word, en s6 verheerlik jy Hom. Wag op die Here!

Onlangse Bydraes

 Hagar
= Joh 1:14 en 16 Die Woord het mens geword

= Lot se dogters
= Psalm 103 Die Here is vol liefde en ontferming
= Lot



https://bybelkoerant.co.za/2026/09/15/hagar/
https://bybelkoerant.co.za/2026/09/13/joh-114-en-16-die-woord-het-mens-geword/
https://bybelkoerant.co.za/2026/09/08/lot-se-dogters/
https://bybelkoerant.co.za/2026/09/03/psalm-103-die-here-is-vol-liefde-en-ontferming/
https://bybelkoerant.co.za/2026/09/01/lot/

Argief

Argief [Kies'n maand|v|

 Lees die Bybel saam met my
= So0s ek dit sien

= Preke

= Gebede

= Kortverhale

= Facebook
=X

© Bybelkoerant 2018 — 2026


https://bybelkoerant.co.za/lees-die-bybel-saam-met-my/
https://bybelkoerant.co.za/soos-ek-dit-sien-3/
https://bybelkoerant.co.za/preke-2/
https://bybelkoerant.co.za/gebede/
https://bybelkoerant.co.za/kortverhale/
https://web.facebook.com/Jaco-Thom-se-skryfwerk-274760759230842/
https://twitter.com/JacoThom

